
Telefon E-post Heimeside EHF-Fakturaadr. Organisasjonsnr. 
05557 post@vlfk.no www.vestlandfylke.no 821311632 821 311 632 

 

INV - Forvaltning og utgreiing 
INV - Forvaltning Bergensområdet 

 
Vår referanse 
Dato 

2020/59544-7 
22.10.2020   

ALVER KOMMUNE 
Postboks 4 
5906 FREKHAUG 
 
 

  

 

 
 
 

Uttale - Dispensasjonssøknad - Avkøyrsle - Gravplass - Fv. 5470 
Fonnebustvegen - Gnr 108 bnr 627 - Lindås - Alver kommune 
 
 
Vestland fylkeskommune som samferdslemynde viser til brev mottatt 29.09.2020.  
 
Kva saka gjeld: 
Saka gjeld flytting av avkøyrsle frå fv. 5470 Fonnebustvegen til Lindås gravplass. Føremålet er 
mellom anna å legge til rette for parkering og andre servicefunksjonar til gravplassen.  
 
Eigedomen er regulert gjennom eit eldre planarbeid Riksveg 568 gjennom Lindås tettstad (1985), 
som viser eit lite parkeringsareal langs fylkesvegen, men ikkje avkøyrsle frå fylkesveg. Tiltaket treng 
dispensasjon frå gjeldande reguleringsplan. Eigedomen grenser og mot fv. 57, der det fortida er eit 
pågåande planarbeid for framføring av gang- og sykkelveg på strekninga, Fv. 57- Gang/sykkelveg 
Lindås tettstad – Mongstad. 
 
Uttale: 
Vi kjenner ikkje til på kva plangrunnlag avkøyrsla til fylkesveg 5470 er opparbeidd, eller kva funksjon 
den har. Gravplassen skal utvidast og det skal leggast til rette for parkeringsareal mm innanfor 
planområdet. Avkøyrsla er no søkt flytta, og er trekt nærare undergangen ved fv. 57.  
 

    
Fig: Søknad om ny avkøyrsle frå fv. 5470. Fv. 57 går sør for avkøyrsla.Utsnitt av reguleringsplan til høgre, med 
pil som markerer avkøyrsle. 
 
Når avkøyrsla vert flytta lengre sør vert sikta dårlegare enn det som er tilfellet i dag. Sikttrekanten er 
teikna inn i og gjennom undergang ved fv. 57. Dette er svært uheldig, mellom anna på grunn av 
lysforhold som kan gjere det vanskeleg å oppdage trafikantar. Vegen er og skilta som skuleveg og 
ein må rekne med at det er mange som nyttar fortau, både til gange og sykkel. Ein må difor utøve 
ekstra varsemd når ein opnar for nye avkøyrsle.  Avkøyrsla vil og ligge nær den kommunale vegen 

på motsett side av fv. 5470, noko som gjer at det vert etablert eit tilnærma X – kryss i området. Vi 
meiner i sum at løysinga som er søkt om ikkje er trafikksikker. 
 
Vi har stor forståing for at det er behov for avkøyrsle til gravplassen. Vi har difor vore på synfaring 
for å vurdere alternativ tilkomst til området. Den gjeldande reguleringsplanen viser tilkomst frå nord, 
og vi vurderer dette som ei god løysing i utgangspunktet. Utfordinga med denne plasseringa er at 
prosjektet som planlegg fv. 57 har foreslått ny busslomme her.  
 
Vi vil og vise til byggjegrense langs fylkesveg og at det ikkje kan leggast til rette for tiltak innanfor 
byggjegrensa. Ei eventuell utviding av gravplassen må ikkje vere til hinder for framføring av gang- 
og sykkelveg langs fv. 57. Kommunen må vurderer om reguleringsplanen i tilstrekkeleg grad er 
oppdatert og om det er grunnlag for bygge- og anleggsverksemd i medhald av plan, jf. plan og 
bygningslova § 12-4. 
 
Vestland fylkeskommune vil gjerne bidra i ein dialog der ein kan sjå på heilskapen i området, og 
søke gode, framtidsretta løysingar for tilkomst til planområdet. Denne dialogen må inkludere 
plankonsulent for fylkesveg 57, Skyss, kultur og samferdslemynde. Vi ber om at kommunen legg til 
rette for dette. 
 
Sluttord: 
Vestland fylkeskommune som samferdslemynde er kritisk til avkøyrsle som er søkt om frå fylkesveg 
5470 til Lindås gravplass. Vi meiner at plasseringa er trafikkfarleg og at siktforholda ikkje er 
tilfredsstillande. Vi meiner det vil vere viktig å finne ei framtidsretta og trafikktrygg tilkomst til området, 
og sjå området i heilskap. Vi ber om at kommunen legg til rette for dette. 
 
Vi ber om å få kommunen sitt vedtak tilsendt for eventuell klagevurdering. 

